
15-ը փետրվարի 2011թ,









Ք, Իջևան
Նիստը վարում էր ՀՀ Տավուշի մարզպետ Ա,Ղուլարյանը:
Մարզխորհրդի 63 անդամներից նիստին ներկա էին 60-ը:
Նիստին մասնակցում էին  ՀՀ Գյուղատնտեսության նախարար Ս,Կարապետյանը, փոխնախարար Տ.Պետրոսյանը, նախարարության համապատասխան ստորաբաժանումների ղեկավարներ, ՀՀ Ազգային Ժողովի գյուղատնտեսական և բնապահպանական հարցերի մշտական հանձնաժողովի նախագահ Խ.Հարությունյանը,ՀՀ Հանրային խորհրդի անդամներ Վ.Մովսիսյանը, Խ.Հարությունյանը, Յու.Ջավադյանը, <Ակբա-կրեդիտ ագրիկոլ բանկ> ՓԲԸ գլխավոր գործադիր տնօրեն Ս.Գիշյանը,<Հազարամյակի-մարտահրավեր հիմնադրամ-Հայաստան> ՊՈԱԿ-ի գլխավոր գործադիր տնօրեն Ա.Հովսեփյանը,<Հայանտառ> ՊՈԱԿ-ի տնօրեն Մ.Մաթևոսյանը, Համաշխարհային Բանկի ԾԻԳ-ի տնօրեն Գ.Խաչատրյանը, Գյուղատնտեսության զարգացման միջազգային հիմնադրամի ԾԻԳ-ի տնօրեն Ս.Վիրաբյանը, զանգվածային լրատվամիջոցների ներկայացուցիչներ:

Նիստին ներկա էին  ՀՀ Տավուշի մարզպետի տեղակալները,օգնականները,խորհրդականները, մարզպետարանի աշխատակազմի ղեկավարը, աշխատակազմի վարչությունների պետերը, բաժինների վարիչները և որոշակի ոլորտներ համակարգող գլխավոր մասնագետները:
Նիստին հրավիրված էին ՀՀ Գյուղատնտեսության նախարարության և գյուղատնտեսության զարգացմանն աջակցող բանկերի ու հիմնադրամների  մարզային կառույցների ղեկավարները, մարզի գյուղատնտեսական մթերքներ վերամշակող ձեռնարկությունների, անտառտնտեսությունների, ջրօգտագործող ընկերությունների տնօրենները, մարզի գյուղացիական տնտեսությունների ներկայացուցիչներ:
1, 2010 ԹՎԱԿԱՆԻՆ  ՀՀ ՏԱՎՈՒՇԻ ՄԱՐԶՈՒՄ ԳՅՈՒՂԱՏՆՏԵՍՈՒԹՅԱՆ ԲՆԱԳԱՎԱՌՈՒՄ ԿԱՏԱՐԱԾ   ԱՇԽԱՏԱՆՔՆԵՐԻ  ԵՎ  2011Թ, ԱՆԵԼԻՔՆԵՐԻ ՄԱՍԻՆ
________________________________________________________________________________
ՀՀ Տավուշի մարզպետ Ա.Ղուլարյանը համառոտ ներկայացրեց գյուղատնտեսության բնագավառում մարզի ձեռքբերումները, 2010թ. ցուցանիշները և վերջին տարիներին հանդիպող խնդիրները; Նա  նշեց, որ 2010թ. բերքի տակ կատարված ցանքատարածությունը մարզում կազմել է 14106 հա, որը 725 հա-ով ավել է նախորդ տարվա ցանքատարածությունից: Որոշակի աշխատանքներ են կատարվել պտղատու այգիների հիմնման ուղղությամբ:<Հայաստան> համահայկական հիմնադրամի օժանդակությամբ հիմնվել է 15.41 հա այգի:Հիմնադրամի օգնությամբ մարզի Դիտավան համայնքում հիմնվել է տնկարան և պտղի տնկիների 2 ջերմոց: ՀՀ Կառավարության աջակցությամբ, <Օրգանիկ այգիների ստեղծման ծրագրով>,<Թամարա Ֆրութ> ՓԲԸ-ն  2009 թվականից մարզում իրականացնում է մոշի, մոռի, հաղարջի այգիների հիմնում:Արդեն հիմնվել է 15 հա այգի: 2011թ. այն կհասցվի 37 հա-ի: Մինչև 2014թ.մարզում  67.5 հա-ի վրա կհիմնվեն ցորենի սերմնաբուծական տնտեսություններ: ՀՀ Գյուղնախարարության  կողմից անվճար տրամադրված 700 կգ ցինկի ֆոսֆիդով 2500 հա-ի վրա իրականացվել է պայքար մկնանման կրծողների դեմ:Մարզում ժամանակին սկսվել և ավարտվել են բերքահավաքի աշխատանքները: 2010թ.մարզում գյուղատնտեսական համախառն արտադրանքը կազմել է 28,3 մլրդ դրամ, նախորդ տարվա 24.5 մլրդ-ի դիմաց: Կարկտահարությունից և ուժգին քամիների ուղեկցությամբ տեղատարափ անձրևներից 2010թ.մարզի 26 համայնքների գյուղացիական տնտեսությունների 5400 հա բազմամյա տնկարկներին և ցանքատարածություններին հասցվել է 1.2 մլրդ դրամի վնաս, իսկ հակակարկտային կայանների տեղադրում մարզում, դեռևս չի նախատեսված: 2010թ. Բարձր ցուցանիշներ ենք ունեցել խաղողի, խոտի և ծխախոտի մշակության ուղղությամբ: <Հազարամյակի մարտահրավեր հիմնադրամի> ծրագրով մարզում  ստեղծվել են գյուղմթերքների 2 սառնարանային տնտեսություններ: ՄԱԿ-ի զարգացման ծրագրի շրջանակներում 2011թ. Լուսաձոր համայնքում շահագործման կհանձնվեն չրի, հացաթխման և պահածոների արտադրամասերը: Առաջիկայում կիրականացվի նաև <Գյուղատնտեսության տեխնիկական վերազինման և գյուղատնտեսական տեխնիկայի օգտագործման արդյունավետության բարձրացման միջոցառումների ծրագիրը>:<Հայաստան>  համահայկական հիմնադրամի շրջանակներում մարզի Սարիգյուղ և Այգեհովիտ համայնքներում ստեղծվող ագրոտեխնիկական բազաները կսպասարկեն նաև հարակից համայնքները: Մարզում որոշակի աշխատամքներ են կատարվել նաև անասնապահության զարգացման ուղղությամբ:Ծրագրերի օգնությամբ մարզ են ներկրվել շվեցարական կաթնամսատու ցեղի երինջներ, որոնք, որպես տոհմային կորիզ կտրամադրվեն 11 համայնքի 50 գյուղացիական տնտեսությունների: 2011թ.-ից մարզում կսկսվի իրականացվել <Արոտների կառավարման և անասնապահության զարգացման> ծրագիրը:

ՀՀ Գյուղատնտեսության նախարար Ս.Կարապետյանը համառոտ ներկայացրեց գյուղատնտեսության վիճակը հանրապետությունում: Նշեց, որ նախապատրաստվում է Հայաստանում գյուղատնտեսության զարգացման օրենքի նախագիծ: Նա ասաց, որ գյուղատնտեսության նախարարությունը մարզերում աշխատելու է մարզպետարանների հետ և նախարարության մարզային կառույցներին հանձնարարեց ամենօրյա աշխատանքները կազմակերպել մարզպետարանների համապատասխան ստորաբաժանումների հետ համատեղ: Այնուհետև նախարարը մանրամասն ներկայացրեց 2011թ. ՀՀ Կառավարության կողմից մարզում իրականացվելիք աշխատանքները, կրկին անգամ հիշեցնելով, որ գյուղատնտեսության զարգացման արդյունավետության բարձրացման համար անհրաժեշտ է կատարել մանր, կտրտված հողերի միացման, խոշորացման աշխատանքներ:
ՀՀ Գյուղատնտեսության նախարարության անասնաբուծության և տոհմային գործի վարչության պետ Ա.Հովհաննիսյանը խոսեց անասնաբուծության, հատկապես տոհմային գործի և ոչխարաբուծության զարգացման ուղղությամբ կատարվելիք աշխատանքների մասին: 

ՀՀ Գյուղատնտեսության նախարարության բուսաբուծության,անտառային տնտեսության և  բույսերի պաշտպանության վարչության պետ Գ.Մանուչարյանը բուսաբուծության զարգացման ուղղությամբ կարևորեց, հատկապես, ՀՀ Կառավարության կողմից գարնանացան գարու սերմի ձեռքբերման և այն գյուղացիական տնտեսություններին տրամադրման ծրագիրը, որը սոցիալական ուղղվածություն ունի և կխթանի աշնանացանի ժամանակ դեռևս բաց մնացած տարածքները մշակելուն:
 Գյուղատնտեսության զարգացման միջազգային հիմնադրամի (IFAD) ԾԻԳ-ի տնօրեն Ս.Վիրաբյանը իր ելույթում ներկայացրեց մարզում պտղատու այգիների հիմնման ուղղությամբ կատարված աշխատանքների և այն մինչև 300 հա-ի հասցնելու ծրագրի մասին:
Համաշխարհային բանկի ԾԻԳ-ի տնօրեն Գ.Խաչատրյանը կարևորելով անասնապահությունը, որպես մարզի գյուղատնտեսության զարգացման կարևոր ճյուղ, ներկայացրեց <Արոտների կառավարման և անասնապահության զարգացման> ծրագրի շրջանակներում առաջիկայում իրականացվելիք աշխատանքները:
Մարզում կատարված և առաջիկայում կատարվելիք աշխատանքների մասին խոսեց <Հազարամյակի մարտահրավեր հիմնադրամ-Հայաստան> ՊՈԱԿ-ի տնօրեն Ա.Հովսեփյանը:

Հանրային խորհրդի անդամներ Խ.Հարությունյանը և Յու.Ջավադյանը իրենց ելույթներում խոսեցին գյուղացիական տնտեսությունների խոշորացման նպատակահարմարության մասին:
Այնուհետև  ՀՀ Գյուղատնտեսության նախարար Ս.Կարապետյանը և ՀՀ Տավուշի մարզպետ Ա.Ղուլարյանը պարզաբանումներ տվեցին և պատասխանեցին համայնքների ղեկավարների և հիմնարկ-ձեռնարկությունների տնօրենների կողմից բարձրացված հարցերին:
Հանձնարարվեց.
Մարզպետարանի աշխատակազմի գյուղատնտեսության և բնապահպանության վարչության պետ Ռ.Մելիքջանյանին`

1.1 Համայնքներին ցուցաբերել համապատասխան օգնություն և իրականացնել անհրաժեշտ հսկողություն գարնանացանի կազմակերպման և ծավալները նախորդ տարվա համեմատությամբ ավելացնելու ուղղությամբ:
1.2 Շարունակել աշխատանքները ՀՀ Գյուղատնտեսության նախարարության,նախարարության մարզային կառույցների, մարզի տարածքում գործող միջազգային ծրագրերի, գյուղմթերքներ վերամշակող ձեռնարկությունների ղեկավարների և գործարարների հետ`մարզին հնարավորության սահմաններում գյուղտեխնիկայով, տնկանյութով, սերմերով և պարարտանյութով ապահովելու համար:
2, Մարզպետարանի աշխատակազմի քաղաքաշինության վարչության գլխավոր մասնագետ Մ,Ղալումյանին` պատրաստել գրության  ՀՀ Տարածքային կառավարման նախարարության ջրային տնտեսության պետական կոմիտեի նախագահին, մարզի ոռոգման համակարգի լուծում պահանջող հիմնախնդիրները ՄԺԾ ծրագրում ընդգրկելու համար:
3. Առաջարկել մարզի համայնքների ղեկավարներին`
3.1 Մեկ անգամ ևս ճշտել գարնանացան գարու պահանջարկը ըստ գյուղացիական տնտեսությունների և ներկայացնել մարզպետարան:
3.2 Ակտիվացնել գյուղացիական տնտեսությունների խոշորացման և կոոպերատիվների ստեղծման ուղղությամբ կատարվող աշխատանքները:
3,3 ՈՒսումնասիրել գյուղացիական տնտեսությունների հողատեսքերի հնարավորությունները սահմանված պահանջներին համապատասխան օրգանիկ այգիների ավելացման համար:
4, Դիմել ՀՀ Գյուղատնտեսության նախարարությանը`
4,1  Հնարավորության սահմաններում մարզին հատկացնել եգիպտացորենի, կարտոֆիլի, բանջարեղենի սերմացու, շուկայականից ցածր գնով ազոտական պարարտանյութ և <Ազոտովիտ- 1> ու <Ազոցեովիտ-1> կենսապարարտանյութեր: 
4,2 Ընտանի թռչունների պատվաստումները մտցնել պետական պատվերի շրջանակներ:
4,3 Հակաանասնահամաճարակային կանխարգելիչ և հարկադիր ախտահանիչ անասնաբուժասանիտարական անհրաժեշտ միջոցառումների իրականացման համար  մարզին հատկացնել ՈՒԱԶ մակնիշի ախտահանիչ մեքենա:
4,4 Հնարավորության դեպքում մարզում տեղադրել հակակարկտային կայաններ:
4,5 Հողօգտագործման արդյունավետության բարզրացման նպատակով աջակցել հողերի օգտագործման սխեմաների կազմման աշխատանքներին:
4,5 Աջակցել հացահատիկի արտադրության և մթերման աշխատանքները որևէ ծրագրի շրջանակներում իրականացնելու ուղղությամբ:
4,6 <Հայանտառ>ՊՈԱԿ-ի միջոցով հաշվառել մարզի հատման ենթակա անտառահումքի պաշարները` տեղում վերամշակման ձեռնարկություն ստեղծելու համար: Անտառամերձ համայնքների բնակչության համար սահմանել.վառելափայտի համար կես գին, իսկ թափուկները տրամադրել անվճար:

